Рус мәктәпләренең татар төркемендә укучылар өчен 

татар теленнән олимпиада биремнәре (2015-2016 уку елы)

мәктәп этабы

5 нче сыйныф 

Үткәрү вакыты - 60 минут

Максималь балл - 30 балл

I. Тестлардагы берәр дөрес җавапны билгеләгез.

1. Э хәрефе бугаз тартыгын белдергән очракны күрсәтегез.
1) маэмай;

2) энҗе;

3) эш;

4) элемтә.

2. Рәт гармониясенә буйсынмаган сүзләрне күрсәтегез.

1) мәсьәлә, тәэмин;

2) һава, тау;

3) кинәт, озынборын;

4) китап, имтихан. 

3. Басым соңгы иҗеккә төшкән сүзне табыгыз.

1) мондый;

2) уйламады;

3) укы;

4) китаплар.

4. Гыйлем сүзенең синонимын күрсәтегез.

 1) гадәт;

2) кәгазь;

3) белем;

4) тырышлык.

5. Күчерелмә мәгънәле сүзне табыгыз.

1) кара чалбар;

2) кара карлыган;

3) кара туфрак;

4) кара кайгы.
6. Бакчачы бабай кечкенә Чулпанга зур һәм сап-сары алма бирде җөмләсендә артыклык дәрәҗәсендәге сыйфатны билгеләгез.
1) бакчачы;

2) кечкенә;

3) зур;

4) сап-сары.
7. Мәгънәле кисәкләргә дөрес бүленгән сүзне табыгыз.

1) ө-чен-че;

2) ә-ни-не;

3) бәйрәм-нәр;

4) сыер-чык.
II. Бирелгән сүзләрнең хаталарын төзәтегез һәм алфавит тәртибендә языгыз. 
   ямле, төняк, җиңгел, әхәмиятле, сәгәть, кул яулык, бэлем.
III. Фразеологик әйтелмәләрнең мәгънәләрен аңлатып языгыз.
башы күккә тию, сай йөзү, уртак тел табу, хәтер калдыру.
IV. Түбәндәге мәкальләрнең русча эквивалентларын табыгыз.
Яхшы сүз балдан татлы.

Иптәшең үзеңнән яхшы булсын.
V. “Әгәр мин тылсым иясе булсам...” дигән темага 10 җөмләдән артмаган хикәя төзеп языгыз.  

